
CONVENIO  DE  COLABORACIÓN  ENTRE  A  CONSELLERÍA  DE  POLÍTICA  SOCIAL  E 
IGUALDADE  E  A  UNIVERSIDADE  DA  CORUÑA  PARA  O  FINANCIAMENTO  DA 
UNIVERSIDADE SÉNIOR NO EXERCICIO 2026.

MEMORIA EXPLICATIVA E ECONÓMICA

O Estatuto de autonomía de Galicia, no seu artigo 27.23 confírelle á Comunidade Autónoma 
de Galicia a competencia exclusiva en materia de asistencia social, sendo transferidas estas 
competencias polo Decreto 258/1985, do 23 de xaneiro, e asumidas pola Xunta de Galicia 
segundo o Decreto 54/1985, do 21 de marzo.

A Consellería de Política Social e Igualdade é o órgano superior da administración autonómica 
ao que lle corresponde as competencias en materia de asistencia social conforme ao Decreto 
139/2024, do 20 de maio, polo que se establece a estrutura orgánica da Consellería de Política 
Social e Igualdade. Correspóndelle á dita consellería propoñer e executar as directrices xerais 
do goberno no ámbito do benestar que engloban, entre outras, as competencias en materia de 
servizos sociais incluíndo as políticas de familia, menores, benestar social, inclusión social, 
servizos  comunitarios,  atención  ás  persoas  con  discapacidade  e  ás  persoas  maiores,  a 
promoción da autonomía persoal e a atención ás persoas en situación de dependencia.

A  Consellería  de  Política  Social  e  Igualdade  e  a  Universidade  da  Coruña  consideran  de 
interese  que  as  persoas  maiores,  debido  ao  aumento  da  esperanza  de  vida,  poidan 
compartir  coa  sociedade  as  súas  experiencias  e  ao  mesmo  tempo  acadar  novos 
coñecementos. De igual forma recoñecen a necesidade de crear e potenciar as actividades 
educativas, culturais e formativas que faciliten ás persoas maiores o seu desenvolvemento 
persoal e social.  Para alcanzar esta finalidade, cómpre establecer mecanismos axeitados 
para a realización de accións concretas e obter a maior eficacia.

A  Universidade  da  Coruña é  unha  entidade  pública  dotada  de  personalidade  xurídica  e 
patrimonio propio que goza de autonomía, de acordo coa Constitución e a Lei Orgánica de 
Universidades 2/2023, de 22 de marzo, pola que se regula o sistema universitario e a Lei 
6/2013, do 13 de xuño, do Sistema universitario de Galicia. Está estruturada nos campus da 
Coruña e de Ferrol. No ámbito das súas competencias correspóndelle o servizo público da 
educación  superior,  mediante  a  investigación,  a  docencia  e  o  estudo.  Son  funcións  da 
universidade  ao  servizo  da  sociedade,  entre  outras,  a  creación,  desenvolvemento, 
transmisión e crítica da ciencia, da técnica e da cultura, a preparación para o exercicio de 
actividades profesionais que esixan a aplicación de coñecementos e métodos científicos e 
para a creación artística e especialmente a difusión do coñecemento e a cultura a través da 
extensión universitaria e a formación ao longo de toda a vida, dispoñendo da experiencia, 
capital  humano  e  medios  axeitados  para  desenvolver  os  fins  que  se  pretenden  cos 
programas que se subvencionarán a través deste convenio, que conforman a Universidade 
Sénior.

Tendo en conta, por unha banda, a especificidade das características da actividade que se 
vai financiar por razón do colectivo ao que vai dirixida, por outra, a ausencia de entidades 
alternativas  no ámbito  territorial  de aplicación  que expidan títulos universitarios  e que 
dispoñan da infraestrutura material  e medios humanos esixibles e a súa adecuación ao 
ámbito competencial da Consellería de Política Social e Igualdade, conforme ao previsto no 

Decreto 139/2024, do 20 de maio, polo que se establece a estrutura orgánica da Consellería 
de Política Social e Igualdade, considéranse razóns que acreditan o seu interese social e 
queda xustificada a imposibilidade de promover a concorrencia pública en aplicación do 
artigo 19.4 e 26.2 da Lei 9/2007, do 13 de xuño, de subvencións de Galicia e do artigo 40 do 
Decreto 11/2009, do 8 de xaneiro, polo que se aproba o Regulamento da Lei 9/2007, do 13 de 
xuño, de subvencións de Galicia.

O obxecto deste convenio é a colaboración entre a Consellería de Política Social e Igualdade 
e a Universidade da Coruña, a través da contribución no financiamento da Consellería de 
Política Social e Igualdade, para facilitar a consolidación da Universidade Sénior, que é unha 
oferta de estudos da dita Universidade para aquel sector da sociedade, persoas maiores de 
50 anos,  nunha situación laboral  non activa  e que demanda un novo tipo de formación 
actualizada e axeitada ás súas inquedanzas formativas e intereses culturais.

O plano de estudos do Programa Universitario de Grao da Universidade Sénior é elaborado 

arredor  de  tres  grandes  áreas  temáticas:  Humanidades  e  Ciencias  Sociais,  Ciencia  e 

Tecnoloxía, Ciencias da Saúde. 

As  actuacións  subvencionables  durante  o  período  de  vixencia  do  convenio   recolle  as 

actividades formativas a desenvolver en 2026 comprendidas tanto no segundo cuadrimestre 

do  curso  académico  2025-2026,  como  no  primeiro  cuadrimestre  do  2026-2027, 

correspondentes coa oferta formativa integrada polos seguintes programas:

a) Programa  Universitario  de  Grao,  constituído  polos  catro  cursos  académicos  que 

conforman un grao universitario, con materias obrigatorias e optativas: 

1º. Campus da Coruña, no segundo cuadrimestre do curso académico 2025-2026:

Primeiro Curso. Materias obrigatorias:

• Bases psicolóxicas da conduta e Benestar Psicolóxico

• Exploracións: Arte-Ciencia-Técnica 

Segundo Curso. Materias obrigatorias:

• Iniciación á filosofía

• Economía Española

Terceiro Curso. Materias obrigatorias:

• Educación para a saúde no adulto

• Socioloxía

Cuarto Curso. Materias obrigatorias:

• Temas penais na sociedade actual

• Ciencia e cidadanía

Lista de materias optativas do segundo cuadrimestre do curso académico 2025-2026 para o 

Campus da Coruña:

• Informática Básica aplicada ao contexto Sénior 

• Iniciación á Lingua Inglesa 

• Inglés Avanzado 

• Tecnoloxía para a Educación e a Saúde 

• Actividade Física e Exercicio na Poboación Sénior 

• Outras Miradas na Vida Cotiá 

• A Navegación na Historia 

• Literatura Galega Contemporánea 

• Educación e Cultura para un Mundo Sustentable 

• Patrimonio Arquitectónico e Etnográfico de Galicia 

• Ciencias Ambientais 

• A Dirección Artística no Cine 

• Lingua e Cultura Galegas 

• O Cine, unha Historia en Imaxes 

2º. Campus da Coruña, no primeiro cuadrimestre do curso académico 2026-2027:

Primeiro Curso. Materias obrigatorias:

• Bases psicolóxicas da conduta e Benestar Psicolóxico

• Exploracións: Arte-Ciencia-Técnica 

Segundo Curso. Materias obrigatorias:

• Iniciación á filosofía

• Economía Española

Terceiro Curso. Materias obrigatorias:

• Educación para a saúde no adulto

• Socioloxía

Cuarto Curso. Materias obrigatorias:

• Temas penais na sociedade actual

• Ciencia e cidadanía

Lista de materias optativas para  o segundo cuadrimestre do  curso académico 2025-2026 

para o Campus da Coruña:

• Iniciación á Lingua Inglesa 

• Inglés Intermedio 

• Tecnoloxía para a Educación e a Saúde 

• Actividade Física e Exercicio na Poboación Sénior 

• Outras Miradas na Vida Cotiá 

• A Navegación na Historia 

• Literatura Galega Contemporánea 

• Educación e Cultura para un Mundo Sustentable 

• Patrimonio Arquitectónico e Etnográfico de Galicia 

• Ciencias Ambientais 

• A Dirección Artística no Cine 

• Lingua e Cultura Galegas 

• O cine, unha Historia en Imaxes 

• Historia Evolutiva do noso Estilo de Vida 

3º. Campus de Ferrol, no segundo cuadrimestre do curso académico 2025-2026:

Primeiro Curso. Materias obrigatorias:

• Arte da imaxe: O cine na súa linguaxe e historia

• Medioambiente

Segundo Curso. Materias obrigatorias:

• Iniciación á filosofía

• Arte e tipoloxías estruturais

Terceiro Curso. Materias obrigatorias:

• Ciencia e tecnoloxía

• Socioloxía

Cuarto Curso. Materias obrigatorias:

• Benestar Psicolóxico

• Economía da Empresa Industrial

Lista de materias optativas para  o segundo cuadrimestre do curso académico  2025-2026 

para o Campus de Ferrol:

• Inglés I 

• Inglés II 

• Saúde e Benestar: Coidados e Prevención 

• Ferramentas Dixitais e Ofimática 

• Literaturas do Mundo 

•  Acercamento  ao  Patrimonio  da  Galicia  Marítima  e  Historia  Social  e  Política 

Contemporánea 

• Actividade Física, Nutrición e Exercicio en Poboación Sénior 

• Descubrindo a Enxeñería: experimentos, proxectos e casos 

4º. Campus de Ferrol no segundo cuadrimestre do curso académico 2025-2026:

Primeiro Curso. Materias obrigatorias:

• Arte da imaxe: O cine na súa linguaxe e historia

• Medioambiente

Segundo Curso. Materias obrigatorias:

• Iniciación á filosofía

• Arte e tipoloxías estruturais

Terceiro Curso. Materias obrigatorias:

• Ciencia e tecnoloxía

• Socioloxía

Cuarto Curso. Materias obrigatorias:

• Benestar Psicolóxico

• Economía da Empresa e Familiar

Lista de materias optativas para  o segundo cuadrimestre do  curso académico 2025-2026 

para o Campus de Ferrol:

• Inglés 

• Saúde e Benestar: Coidados e Prevención 

• Tecnoloxía para a Educación e a Saúde 

• Literaturas do Mundo 

•  Acercamento  ao  Patrimonio  da  Galicia  Marítima  e  Historia  Social  e  Política 

Contemporánea 

• Actividade Física, Nutrición e Exercicio en Poboación Sénior 

• Descubrindo a Enxeñería: experimentos, proxectos e casos 

En cada curso do Programa Universitario de Grao os alumnos e alumnas teñen que realizar  

dúas  materias  obrigatorias  e  unha  optativa  por  curso,  a escoller  entre  unha  lista  de 

propostas para cada campus.

O número de prazas ofertadas no curso académico  2025/2026, para o alumnado de novo 

ingreso, foi de 120 para o Campus da Coruña e 70 para o Campus de Ferrol, e o número total 

de alumnado matriculado foi de 1.027

b) Programas de Posgraduados da Universidade Sénior,  dun ano de duración e nove 

créditos.  A única condición de acceso a estes programas é estar en posesión do Título de 

Graduado Sénior pola Universidade da Coruña, ou título equivalente ao de graduado sénior, 

expedido por outra Universidade dentro dun Programa Universitario para maiores do Estado 

español.

Estes  programas  constan  de  3  módulos  e  cada  módulo  consta  de  3  créditos,  que  se 

corresponden con 30 horas lectivas, distribuídas en 3 materias obrigatorias, cada unha delas 

con 10 sesións teóricas dunha hora de duración, impartidas en dous días á semana. 

No  curso  académico  2025/2026  no  Campus  de  Ferrol  desenvólvese  o  Programa   de 

formación específica de posgrao “Conexións: Arte, Sociedade e Exploración Científica”.

Este programa é unha proposta académica innovadora da Universidade Sénior que fusiona 

tres piares esenciais do coñecemento contemporáneo e humanista:  a arte e a cultura,  a 

sociedade  e  o  pensamento  crítico,  e  a  ciencia  e  a  tecnoloxía.  Este  enfoque  integrador 

responde  á  necesidade  de  comprender  un  mundo  en  constante  transformación  dende 

múltiples  perspectivas,  e  atópase  estreitamente  aliñado  cos  Obxectivos  de 

Desenvolvemento  Sustentable  (ODS)  impulsados  polas  Nacións  Unidas.  Impártese  por 

primeira vez no curso 2025/2026 no Campus de Ferrol. 

Os tres módulos dos que consta son:

- Módulo I: "Miradas á arte e á cultura" 

- Módulo II: "Sociedade, historia e pensamento crítico" 

- Módulo III: "Ciencia e horizontes tecnolóxicos" 

O número de prazas ofertadas no curso académico 2025/2026 para o alumnado graduado foi 

55.

Ademais, no curso académico 2025/2026, no Campus da Coruña, desenvólvese o Programa 

de  formación  específica de  posgrao  “Patrimonio  Cultural:  Coñecemento,  Conservación  e 

Difusión”.

O patrimonio cultural é inherente ao ser humano, que o crea, o goza e debe transmitilo e 

conservalo.  Mentres  hai  ampla  preocupación  pola  educación  ambiental,  a  educación 

patrimonial recibe menos atención. Con frecuencia, este legado colectivo é descoñecido ou 

pasa desapercibido, e non sempre se aprecia a súa importancia para as xeracións futuras. 15 

O seu  mantemento ten que  ir  ligado á  memoria  e  á  súa comprensión no seu  contexto 

orixinal e actual. Ademais de tratar de transmitir todos estes aspectos, a partir do estudo 

do patrimonio dende as súas bases teóricas e as súas diferentes tipoloxías porase o foco de 

maneira específica no patrimonio da Universidade da Coruña e a súa contorna, presente nos 

diferentes  campus,  que  con  frecuencia  pasa  inadvertido  para  a  sociedade  e  para  a 

colectividade  universitaria.  Ademais  dunha  ampla  base  teórica,  a  docencia  apóiase  no 

estudo  de  casos  e  no  contacto  directo  cos  recursos  patrimoniais  a  través  de  visitas  e 

traballo de campo. O patrimonio cultural é inherente ao ser humano, que o crea, o goza e 

debe transmitilo e conservalo. Mentres hai ampla preocupación pola educación ambiental, a 

educación  patrimonial  recibe  menos  atención.  Con  frecuencia,  este  legado  colectivo  é 

descoñecido ou pasa desapercibido,  e non sempre se aprecia a súa importancia para as 

xeracións futuras.

O seu  mantemento ten que  ir  ligado á  memoria  e  á  súa comprensión no seu  contexto 

orixinal e actual. Ademais de tratar de transmitir todos estes aspectos, a partir do estudo 

do patrimonio dende as súas bases teóricas e as súas diferentes tipoloxías porase o foco de 

maneira específica no patrimonio da Universidade da Coruña e a súa contorna, presente nos 

diferentes  campus,  que  con  frecuencia  pasa  inadvertido  para  a  sociedade  e  para  a 

colectividade  universitaria.  Ademais  dunha  ampla  base  teórica,  a  docencia  apóiase  no 

estudo  de  casos  e  no  contacto  directo  cos  recursos  patrimoniais  a  través  de  visitas  e 

traballo de campo.

Os tres módulos dos que consta este programa son:

- Módulo I: “O Patrimonio Cultural e a súa Salvagarda”.

-Módulo II: “Explorando a Diversidade Patrimonial”.

- Módulo III: “O Patrimonio da Universidade da Coruña e a súa contorna”.

No curso académico 2025/2026 ofertáronse 55 prazas para alumnado graduado.

c) Actividades complementarias, nas que se inclúen conferencias, seminarios, xornadas e 

obradoiros como complemento do ensino nos Campus da Coruña e Ferrol, que se relacionan:

1º. Seminarios e ciclos de conferencias, cunha duración de seis a oito horas que comprende: 

1º.1.  A oferta formativa para a sede da Coruña nos meses de xaneiro a maio de 2026 é a 

seguinte: 

“A Arte do século XIX” (8 horas) 138 participantes A Coruña, 15, 22 e 29 de xaneiro; 5 de 

febreiro de 2026. 

"Marketing: Historias que venden" (8 horas) 14 participantes A Coruña, 15, 22 e 29 de xaneiro; 

5 de febreiro de 2026.

"Mindfulness  e  compaixón  para  o  coidado  do  benestar  psicolóxico”  (8  horas)  41 

participantes A Coruña, 2, 9, 23 e 26 de febreiro; 2 de marzo de 2026. 

"Leccións na arte de vivir" (8 horas) 27 participantes A Coruña, 19 e 26 de febreiro; 5 de 

marzo de 2026 

“Introdución á Ecoloxía Humana. Máis alá do cambio climático” (8 horas) A Coruña, 5, 12 e 26 

de marzo; 9 de abril de 2026. 

“Practicando a arte da escritura” (8 horas) A Coruña, 6, 13 e 27 de marzo de 2026 

“Como coidarse para coidar? Estratexias e coñecementos para coidadoras/es nos fogares” (8 

horas) A Coruña, 12 e 26 de marzo; 9 e 16 de abril de 2026 

8As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

co
nd

ic
ió

n 
de

co
pi

a 
e 

se
rá

n 
ve

rif
ic

ab
le

s 
a 

tra
vé

s 
de

st
e 

có
di

go
.

C
VE

: 7
Le

A6
G

iw
A0

c6
   

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=7LeA6GiwA0c6


“Sanidade Vexetal: enfermidades e pragas das plantas” (8 horas) A Coruña, 20 e 2 de abril; 4 

e 11 de maio de 2026

“A auga que bebes: orixe, xestión e ameazas” (8 horas) A Coruña, 24 de abril; 8,15 e 22 de 

maio de 2026.  

1º.2.  A oferta formativa prevista para a sede da Coruña nos meses de outubro a decembro 

de 2026 é a seguinte: 

“Máis que unha viaxe: destinos que namoran” (8 horas) A Coruña, 8, 15, 22 e 29 outubro de 

2026 (17 a 19 h) 

“Outubro Saudable” (6 horas) A Coruña, 9, 16, 23 e 30 outubro de 2026 (11 a 13 h) 

“A viaxe e o seu relato: outra forma de reflexionar sobre o social” ( 8 horas) A Coruña, 21 e 

28 de outubro e 4 e 11 de novembro de 2026 (de 17 a 19 h) 

“Socioloxía urbana: un percorrido polo pasado, o presente e o futuro da cidade” (8 horas) A 

Coruña, 5,12,19 e 26 novembro de 2026 (17 a 19 h) 

“Arquitectura da palabra: narrar nos séculos XVI e XVII” (8 horas) A Coruña, 6, 13, 20, 27  

novembro de 2026 (11 a 13 h) 

“Empoderamento en saúde mental e hábitos saudables despois da xubilación" (8 horas) A 

Coruña, 3, 10 e 17 de decembro de 2026 (17 a 19 h) 

“De maior Crea" (6 horas) A Coruña, 4, 11 e 18 decembro de 2026 (11 a 13 h) 

1º.3. A oferta para a sede de Ferrol nos meses de xaneiro a maio de 2026 é a seguinte: 

“A comunicación no eido das relacións internacionais” (8 horas) Ferrol, 16, 23, 29 e 30 de 

xaneiro de 2026.

“Evolución da botadura dos buques ao longo da historia” (8 horas) Ferrol, 3, 10. 17 e 24 de 

febreiro de 2026. 

“O ordenador dende cero: primeiros pasos no mundo dixital” (8 horas) Ferrol, 6, 13, 20 e 27 

de marzo de 2026. 

“Nutriciona-UDC saudable” (6 horas) Ferrol, 5, 13 e 27 de marzo de 2026. 

“Descubrindo a intelixencia artificial: Ferramentas prácticas no día a día” (8 horas) Ferrol, 3, 

10, 17 e 24 de abril de 2026. 

“Ferrol Industrial: pasado, presente e investigación cara á Industria 4.0” (8 horas) Ferrol, 8, 

15, 22 e 29 de maio de 2026.

1º.4. A oferta formativa prevista para a sede de Ferrol nos meses de outubro a decembro de 

2026 é a seguinte:

“O ordenador dende cero: primeiros pasos” (8 horas) Ferrol, outubro 2026 

“Outubro Saudable” (6 horas) Ferrol, outubro 2026 

“Aplicacións para facer trámites dende o móbil:  banca, saúde e outras” (8 horas) Ferrol, 

novembro 2026 

“Intelixencia artificial no día a día” (8 horas) Ferrol, decembro 2026 

“Cinco leccións sobre historia de Galicia (ss. XVI-XX)” (8 horas) Ferrol, decembro 2026 .

2º. Obradoiros :

Os obradoiros constitúen un espazo para a aplicación práctica dos coñecementos adquiridos 

nas materias da Universidade Sénior, así como para o intercambio de experiencias derivadas 

da  traxectoria  persoal  e  profesional  do  alumnado.  Con  este  fin,  ofrécese  a  todo  o 

estudantado a posibilidade de participar neles de forma voluntaria.

 Desenvólvense en sesións de dúas horas, cunha periodicidade quincenal. 

Os seus obxectivos son: 

• Complementar a formación do plan de estudos, afondando en contidos específicos. 

• Fomentar unha metodoloxía activa e participativa. 

• Potenciar a aplicación das competencias xa adquiridas e facilitar a incorporación de novos 

recursos. 

No curso 2025/2026 impártense os seguintes obradoiros nas sedes da Coruña e Ferrol 

2º.1. Obradoiros curso 2025/2026 Campus da Coruña 

Coidado do Benestar Psicolóxico. Manexo Avanzado de Internet e Ferramentas Dixitais Arte 

e Sociedade. Novela e Conto na Literatura Española e Hispanoamericana Contemporánea. 

Etnobotánica. Gramática Audiovisual no Cine. Conversa en Lingua Inglesa. Lingua e Cultura 

Francesa. Lingua e Cultura Italiana. 

2º.2. Obradoiros curso 2025/2026 Campus de Ferrol 

Actualidade  e  Dereito.  Competencias  Dixitais  Avanzadas.  Conversa  en  Lingua  Inglesa. 

Recursos  Psicolóxicos  para  o  Autocoidado  da  Saúde  Mental.  Das  Orixes  da  Terra  á 

Arquitectura do Paraíso. 

2º.3. Obradoiros curso 2025/2026 Campus da Coruña 

Coidado  do  Benestar  Psicolóxico.  Manexo  Avanzado  de  Internet  e  Ferramentas  Dixitais. 

Novela e Conto na Literatura Española e Hispanoamericana Contemporánea. Etnobotánica. 

Gramática Audiovisual  no Cine. Descubrindo A Coruña: Explorando a Cidade a través do 

Inglés.  Arte  e  Sociedade.  Lingua  e  Cultura  Italiana.  Lingua  e  Cultura  Francesa.  Bioloxía 

Humana: a Orixe da Especie e das súas Características. 

2º.4. Obradoiros curso 2026/2027 Campus de Ferrol 

Actualidade  e  Dereito.  Competencias  Dixitais  Avanzadas.  Conversa  en  Lingua  Inglesa. 

Recursos  Psicolóxicos  para  o  Autocoidado  da  Saúde  Mental.  Das  Orixes  da  Terra  á 

Arquitectura do Paraíso.

d) Programa Introdutorio “Explorando o coñecemento”:

Este programa a través de módulos interdisciplinares, propón unha experiencia educativa 

enriquecedora que abrangue dende as humanidades ata a tecnoloxía e as ciencias da saúde. 

Cada módulo ten unha duración de 10 horas lectivas, impartidas en sesións semanais dunha 

hora. As clases combinan exposicións maxistrais, actividades prácticas e espazos de debate 

guiados por profesorado especializado en cada temática. 

O programa estrutúrase en tres módulos, cada un centrado nunha área temática concreta:

• Módulo I: Humanidades e Ciencias Sociais.

• Módulo II: Ciencia e Tecnoloxía.

• Módulo III: Ciencias da Saúde

e) Outras actividades:

A  Universidade  da  Coruña  dentro  da  Universidade  Sénior  organiza  ao  longo  do  curso 

académico actividades de titoría TIC e conferencias e xornadas relacionadas, por exemplo, 

co Marzo Ambiental, o Día das Letras Galegas ou o Outubro Saudable. 

Ademais, na Universidade Sénior desenvolvese  un programa de intercambio académico e 

cultural que busca promover a mobilidade, a integración cultural e territorial, e fomentar o 

desenvolvemento persoal, a cidadanía activa e o envellecemento saudable. Este programa 

tamén facilita a transferencia de boas prácticas no ámbito do ensino superior destinado a 

persoas maiores. O intercambio lévase a cabo de forma anual co Programa Universitario 

para  Maiores  da  Universidad  Politécnica  de  Valencia  (UPV).  No  ano  2026,  no  segundo 

cuadrimestre do curso 2025/2026, celebrarase unha xornada de acollida na UPV dun grupo 

de estudantes da Universidade da Coruña entre o 11 e o 15 de maio.

A  previsión  do  orzamento  de  gastos  para  o  desenvolvemento  das  actuacións  que  ten 
previsto desenvolver a Universidade da Coruña na Universidade Sénior, é de 32.000,00€, 
coa seguinte desagregación:

CONCEPTO IMPORTE ESTIMADO DO PROXECTO IMPORTE 
SUBVENCIONADO

HONORARIOS DOCENTES

Campus da Coruña 51.000,00 € 32.000 €

Campus de Ferrol 34.000,00 €

TOTAL 85.000,00 € 32.000,00€

Categoría 
profesional

N.º Docentes Salario  anual  (con 
pagas) 50€/hora

TOTAL

Catedrático/a  de 
universidade

4 2.250 2.250

Catedrático/a  de 
escola universitaria

1 950 950

Profesor/a  titular  de 
universidade

12 7.600 7.600

Profesor/a  titular  de 
escola universitaria

4 4.450 4.450

Profesor/a 
contratado/a 
doutor/a

10 6.650 6.650

Profesor/a 
permanente  laboral 
LOSU

4 2.450 2.450

Profesor/a da E. U. de 
Enfermaría

1 400 400

Profesor/a 
honorario/a

2 1.100 1.100

Profesor/a  axudante 
doutor/a

5 3200 3.200

Profesor/a  interino/a 
de substitución

2 1.350 1.350

Profesor/a asociado/a 
de substitución

1 1.000 1.000

Profesor/a 
substituto/a LOSU

1 350 350

Persoal  técnico,  de 
xestión,  e  de 
administración  e 
servizos

1 250 250

48 32.000 €

O convenio de referencia para o profesorado laboral da UDC é o II Convenio Colectivo para 
o Persoal Docente e Investigador laboral  das Universidades do Sistema Universitario de 
Galicia, aínda que os honorarios docentes na Universidade Sénior establécense, tanto para o 
profesorado laboral como para o funcionario, ao abeiro das normas internas de xestión da 
UDC para actividades docentes non regladas. Así, non se inclúe na nómina do profesorado e 
o prezo por hora impartida é único (actualmente, 50€),  con independencia da categoría 
profesional. No pago destes honorarios a UDC aplica a cada persoa a retención por IRPF que 
lle corresponde por nómina.

O orzamento presentado pola UDC corresponde a execución das actividades obxecto deste 
convenio.

No ano 2025 a Consellería de Política Social e Igualdade subvencionou á universidade para o 
desenvolvemento do Programa Universitario da Universidade  Sénior,  por  un importe de 
32.000 € e no ano 2026 prevese que sexan subvencionadas polo mesmo importe o que non 
supón unha variación no gasto.

Tipo de gasto 2026 2025 Execución Variación Variación %

Gastos de 

persoal

32.000 € 31.500,00 € 100 % 500.,00 € 1.57 %

Subministració

ns e servizos

0,00 € 500,00 € 100 % -500,00 € 0 %

Total Convenio 32.000 € 32.000,00 € 0,00 € 0 %

A Consellería de Política Social e Igualdade achegará para a consolidación da Universidade 
Sénior durante o exercicio 2026 un total de trinta e dous mil euros (32.000,00€) con cargo á 
aplicación orzamentaria  08.05.312E.444.0 e Proxecto 2015 473 dos orzamentos xerais da 
Comunidade Autónoma de Galicia para o ano 2026.

A Universidade da Coruña é a beneficiaria directa da subvención obxecto deste convenio, 

asumindo  a  total  responsabilidade  da  execución  da  actividade  subvencionada  fronte  á 
administración.  Non obstante, autorízase a subcontratación da execución de actividades, 
ata o  25% do importe total  das actuacións  financiadas  a través deste convenio,  para a 
debida execución das actividades programadas.

Na  Lei 4/2025, do 23 de decembro, de orzamentos xerais da Comunidade Autónoma de 
Galicia  para  o  ano  2026 ,  esta  previsto  crédito  axeitado  e  suficiente  para  poder  dar 
cobertura económica aos compromisos contraídos en virtude deste convenio.

Respecto ao pagamento e forma de xustificación da subvención estarase ao disposto na Lei 
38/2003, do 17 de novembro, e no Real decreto 887/2006, do 21 de xullo, na Lei 9/2007, do 
13 de xuño, e no Decreto 11/2009, do 8 de xaneiro.

Efectuarase un pagamento do 49 % da totalidade da subvención, con carácter de anticipo a 
conta da liquidación, unha vez asinado o presente convenio, o 51% restante farase efectivo 
unha vez rematadas e xustificadas todas as actividades do convenio.

A previsión do anticipo faise tendo en conta as necesidades financeiras da Universidade da 
Coruña para a execución das actividades previstas. Xa que importe do anticipo previsto non 
excede dos límites previstos no artigo 63 do Decreto 11/2009, do 8 de xaneiro, non é preciso 
autorización polo Consello da Xunta.

O importe do anticipo cumpre os límites establecidos no artigo 63 do Decreto 11/2009, de 8 
de xaneiro, polo que se aproba o Regulamento da Lei 9/2007, de 13 de xuño, de subvencións 
de Galicia.

A  entidade  beneficiaria  da  subvención  queda  exonerada  da  constitución  de  garantía  ao 
entrar no suposto previsto no artigo 65.4.c) do Decreto 11/2009, do 8 de xaneiro, polo que 
se aproba o regulamento da Lei de subvencións de Galicia.

Polo que se refire aos obxectivos a acadar co presente convenio, o proxecto de convenio 
estímase coherente co Plan estratéxico de Galicia 2022-2030, correspondéndose con:

• Eixo E4: Cohesión social e territorial.

• Prioridade de actuación PA02: Facer que o crecemento chegue a toda a cidadanía, en 
particular ás persoas máis desfavorecidas e apoiar a integración socioeconómica da 
pobación retornada e inmigrante.

• Obxectivo  estratéxico  E04:  Mellorar  a  atención  social  e  a  calidade  de  vida  das 
persoas  con  discapacidade  e  das  persoas  maiores,  garantindo  a  accesibilidade 
universal e fomentando a eliminación de calquera tipo de barreira que impida a súa 
participación en termos de igualdade, así como previr as situacións de dependencia.

• Obxectivo  operativo  OO04:  Promoción  da  formación  e  apoio  ao  aprendizaxe 
permanente das persoas maiores.

• Indicador  de  realización:  P140.H  -  Participantes  en  programas  de  prevención  da 
dependencia.  Homes;  e  P140.M  -  Participantes  en  programas  de  prevención  da 
dependencia. Mulleres

• Fito: 750  unidades para homes e 1.400 unidades para mulleres

14As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

co
nd

ic
ió

n 
de

co
pi

a 
e 

se
rá

n 
ve

rif
ic

ab
le

s 
a 

tra
vé

s 
de

st
e 

có
di

go
.

C
VE

: 7
Le

A6
G

iw
A0

c6
   

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=7LeA6GiwA0c6


O presente convenio entrará en vigor o día da súa sinatura e terá vixencia ata o 31 de decembro 

de 2026.

Non obstante, financiaranse os gastos realizados dende o 1 de xaneiro do presente exercicio, 
sempre e cando correspondan a actuacións do programa formativo a subvencionar ata o 10 de 
decembro de 2026.  O presente convenio entrará en vigor o día da súa sinatura, e a súa 
duración será ata o día 31 de decembro de  2026  tendo efectos dende o 1 de xaneiro do 
presente ano.  A Consellería de Política Social  e Igualdade,  unha vez asinado o convenio 
aceptará  na acreditación  dos  gastos  os  que  se  realizaran  para  o  desenvolvemento das 
actividades comprometidas antes da sinatura deste convenio, sempre que se emitiran no 
exercicio  orzamentario  corrente  e  amparen  as  actuacións  encamiñadas  a  asegurar  o 
correcto cumprimento dos acordos acadados.

Asinado dixitalmente en Santiago de Compostela

O director xeral de Maiores e Atención Sociosanitaria

Antonio Acevedo Prado

